
KILHAKTUM TAPAKWIT 

LITAY XLA TAKGALHTAWAKGA 

KILHAKTUM  

 

TUKU 

LIIMAKGANTAXTIT 

Namaakgantaxtiy Takamalh pi natamaakgalhtawakganan chu 

na’ukxilhtiilha tima tamaakgalhtawakgan. 

 

TUKU LIITLAWAT • Takgalhtawakga maastay takatsin, talakapaastakni’, 

maatliwakglha tuku maatlanikgoy chatunu lakchajan chu 

lakchixkuwin palchi nalaamakgtayakgoy. 

• Namakgtanukgoy kgalhtawakgananin, natlaatni, natsiitni, tiku 

makgtakgalhkgoy kgalhtawakganin, maakgalhtawakgananin, 

chu tiku tlan namakgtaynankgoy lata wii tamaakgalhtawakgan 

kPuebla. 

• Tlanchichu paks tlan nakgalhtawakgakgo latamanin, 

nixmakwawa tuku pal liskujma lata xliikaatlanka Puebla, palchi 

tlakgtlan natawlakgoy latamaanin. 

• Waa napuxkun xla pulakatunu takgalhtawakga xalakPuebla chu 

maapakgsinanin xla kaachikinin tiku na’ukxilhkgoy palchi 

nakgantaxtuy uyma liimaapakgsin. 

• Natamakgantaxtiy pi lakatanks chaw liwana 

natamaakgalhtawakganan, latacha natalakaskintilhaa lakatunu 

kkaachikinin.  

• Lata cha natakgalhiy liitay xlakata tamaakgalhtawakgan 

natakatsiy pi: 

1) Nalakgchankgoy takgalhtawakga xliiputumkani 

latamaniin xalakPuebla. 

2) Namaatliwakglh lata nakgalhiy xlatamat, palchi 

natatlankiy takgalhtawakga lata tawilatilhama 

xalaksasti tamasiyun xlakata nay puumakgatsokgni chu 

puuchiwin lata uku’. 

3) Xliipukgtuminikakan latamanin, kgalhikgoy litay 

nakgalhtawakgakgoy chu namaakgalhtawakgakgokan. 

KILHAKTUY  

TUKU LIITASKUJUTLIKAN 

XLITAY  

TAMAAKGALHTAWAKGAN 

Xliiputumkan latamaanin kgalhikgoy litayi xlakata 

takgalhtawakga’, palchi namaatlankitilhakgoy  

xtalakapaastaknikan, lata namaakgatsikgoy tuku tlan tlawakgoy 

chu liimaatliwakglhkgoy xtakatsinkan palchi tlan natawilakgoy 

chu tlan nakgalhikgoy kxlatamatkan palchi natatlaanitilha 

xtawilatkan tiku wilakgolh lakatunu kkaachikiniin. 

 

• Putum latamaanin xalakPuebla xliikgalhtawakgatkan lata 

xliikilhaktat takgalhtawakga’ 

 

• Xliitaykan natlatni chu natsitni, uschi waa tiku 

taawilakgolh lakgskgataan palchi nakgalhtawakgakgoy 

xlakgskgatankan lata chaa nakiimakgatsikgoyi 

x’akgkutsayankaa’takan, palchi natamakgantaxti 

liimaapakgsin lata xliikgalhtawakgatkan laktsumaan chu 

lakgkgawasan, naachuna xliimakgtaynatkan lata 

na’ukxilhtilhakgoy lata nakgantaxtutilha 

xtakgalhtawakgakani xlakgskgatankan palchi xankgalhin 

kwinta natlawkgoy xlatamatkan chu xtastakatkan. 

KILHAKTUTU 

XLA 

TAMAKGALHTAWAKGAN 

XALAKPUEBLA 

Akani natamaakgalhtawakganan pulakatunu kpukgalhtawakga 

natamaakgantaxtiy xtatlankiit chaatunu kgalhtawakganin lata 

kxtalakapaastaknikan chu kxlatamatkan palchi paksi latamaanin 

tlani: 

1) Namaaskujukgoy xtapuwankan palchi xankgalhin 

nalakapastaktilhakgoy tuku natlawakgoy latacha 

naliitakawan kpuulatamaankan chu kxlatamatkan. 

2) Tlan nalalakgchipalinkgoy takatsin chu tuku 

maklakaskintilhakgoy nima maatlaniy latamaat.  

3) Natamaasiynikgoy pi xliikakninatkan chu 

xliilakgachixkuwinatkan, latacha aamakgapitsin 

latamaanin chu kaatuxawt,  xliimaatlankitkan 

xlatamaatkan latacha xtaskujutkan, xtatawilhkan, 

palchi tlakgtlan nataskujtilha chu natakilhakxtumiy 

lata tlajatilhakgokan akan makgskujkgokan. 

4) Natataalatlawakgoy tasmanin nima nitu 

lii’ukxilhnankgoy chu nitu lilanankgoy lata chaa 

kxliikalanka kinkaatuxawatkan, kxpalakatkani 

lakgskgataan chu lakpuskaatin. 

5) Natamaatliwakglhkgoy lata nalaalinkgoy 

latamaanin,  lata lataaskujkgoy chu xpalakata 

xtasmaninkan  xankgalhin waa laakakninat 

nalitamakgantaxtiy uyma talakapaaskni’. 

 • Waa xanapuxkun tamaakgalhtawakgan xalakPuebla 

pulalinkgoy tamaakgalhtawakgan, xliitamaakgantaxtit 

chu:  

1) Xlilakgatuminink pulataman: xliimalaknut 

tamaakglhtawakgan, tlan xliitatlawat lanla 

wilakgolh kxkaachikinkan kgalhtawakganin, lanla 

kxtakatsinkan chu kxtasmaninkan, niitiku aktsu 

chu tlanka ukxilha liimaakgalhtawakgat. 

2) Xlaliiputum: laktlawa tasmanin pal nitu lilanan 

uschi nitu lii’ukxilhnan, malaknuchichu tuku tlan 

naliikgantaxtuy tamaakgalhtawakgan   latacha 

xtastakyawatkan maakgalhtawakgananin chu 

tuuntlan naliimaakgalhtawakganankgoy.  

3) Xla liimakxtum: waa maakgantaxtiy chu 

ukxilhwilitilhay xalakPuebla. 

4) Kajxachunta’. 

5) Niimaasiya takanahla’: niipulaktu maasiya 

takanajla xpalakata nay Puuchina’.  

• Tamaakgalhtawakgan nima maalaknuy Puebla, nakilhtiy 

tuku takatsitilha latacha sasti taxtuma tapuwaan, 

nataalaatlawa tuku niitlan tastakat, nay nitlan 

nala’ukxilha’, nalaalikgamanana’, nalaatlaalaatlawaya’, 

nalaaliikgalhkgamanana’, lakumcha akgspultilhakgoy 

lakgskgataan chu lakchajan, chu tiku taatatlakgoy, 

xliitamakgantaxtitchichu liimaapakgsin nima 

namaalulokga pi paks napulaktitaxtuy pulakatunu lata 

skujkgokani kPuebla. 

 Waa tamaakgalhtawakgan nima maalaknu Puebla 

xliimaalulokgat: 

1) Xla liipuutum tapakgsiy: latacha takatsiy pi niman 

waa akan tawlatiilha liimapakgsin chu 

puxkulnankgoy napuxkun, watiya lakum 

xlii’akgtuminka latamaat, nichi xankgalhin 

taputsatilhay tlakgtlan natawlakgoy latamaanin. 

2) Xliilakgatuminika kMéxico: naliitaa’kgatakgs chu 

naliitalakgmaaxtuy tipalhuwa talakgaputsat 

takgalhtawakga. 

3) Xtawilatkan latamanin 

4) Lata laakakninankgoy latamaanin 

5) Takatsin lata makgtakgalhkan kaatuxawat, chu 

lakum talimakgtayakan tipatunu tuku 

makgalakan kkatuxawat,  nachuna lata 

takaalakgpalitilha kkaakilhtamaku, palchi tlan 

natamakgtakgalhtilha katuxawt, chu tlan 

natawilakgoy latamaanin. 

6) Xla liiputum latamaanin: naliitalaatlaway 

taliimaxkgat, chu nay nitu li’ukxilhkgokan 

lakpuskaatin uschi tiku pal kgalhiy tajatat, 

namakgtayakgoy lakglimaxkgan 

kgalhtawakganini  chaw tampaxtum namalaknuy 

tamaakgalhtawkgan, palchi 

namaaspututilhakgoy kgalhtawakganin. 

7) Laalakgkatsat: pokgtuminika lakgkatsankgoy 

latamaanin, naliitaskujutliy palchi putum 

xkgalhtawakgakgolh, maski tanujtanu 

xtawilatkan, xliiskgalalakan, chu pal lakatsuku 

katsikgoy tukutacha tlan masiynikgokan. 

8) Xtasmaninkan: akan maakgantaxtiy xkaknika 

xtasmaninkan pulakatunu chuchutsípij, paks 

xlakaskinka tlaway lata kgalhikgoy xtasmaninkan, 

xtakatsinkan chu xtatawilhkan. 

9) Xli’akgtumika latamat: xpalakata maastay 

tastakyaawat latacha wii latamaat chaw 

maatliwakgtilhay xtakatsinkan kgalhtawkganin 

lata makgkatsikgoy, lakapaastakkgoy chu 

liiskujkgoy.  

10) Luuxaatlan: xankgalhini putsayi pi xa’akatanks 

nakgalhtawakgakgoy kgalhtawakganin. 

KILHAKTUY TAPAKWIT 

XLAKATA TAMAAKGALHTAWAKGAN XALAKPUEBLA 

KILHAKTUM 

XKILHAKTSUKUT 

TAMAAKGALHTAWAKGAN 

KPUEBLA 

Paks waa tiku makgtanukgoy ktamaakgalhtawakgan, lakum 

maakgalhtawakgananin, chu tipalhuwa puumaakgalhtawakgan 

chu lata kgantaxtutilhay xtalisawan takgalhtawakga. 

Namakgtanukgoy: 

1) Kgalhtawakganin 

2) Maakgalhtawakgananin 

3) Natsitni’ chu natlatni’ 

4) Mapakgsinanin xlakata takgalhtawakga xala 

kPuebla 

5) Maapakgsinanin xalakmunicipio 

6) Xanapuxkuni lakatunu puukgalhtawakga 

7) Puumaakgalhtawakgan xalakPuebla 

8) Puumaakgalhtawakgan xatalhmana 

takgalhtawakga 

9) Tastakyawan nima liitamaakgalhtawakganan 

10) Anta niku wij chu tuku kgalhikgoy tipatunu 

puukgalhtawakga’ 

11) Tiipatunu comité xala kpuukgalhtawakga’ 

 

KILHAKTUY 

XLIIKILHMAKLHUWA 

TAKGALHTAWAKGA 

Anta makgtanukgoy xliikilhaktum takgalhtawakga’, xliikilhaktuy 

takgalhtawakga’, xliikilhaktutu takgalhtawakga’ chu xliikilhaktati 

takgalhtawakga’, waa uyma tuku malaknukgoyi tipatunu: 

1) Xliikilhaktum takgalhtawakga tipatuy anan, waa tiku 

xankgalhin ankgoy kpuukgalhtawakga chu tiku ni’ankgoyi 

kpuukgalhtawakga’. 

2) Xliikilhktuy takgalhtawakga tiipatutu anán: xla laklanka 

kaachikin, xla tiku tipatuy tachiwin chiwinakgoy, chu xla 

laktsu kaachikinPreescolar 

3) Xliikilhktutu takgalhtawakga tiipatutu anán: xla laklanka 

kaachikin, xla tiku tipatuy tachiwin chiwinakgoy, chu xla 

laktsu kaachikin 

4) Xliikilhaktaati takgalhtawakga’ anakgoy nima kajwakg 

masiyuh, nima wii tuku tipatunu liitaxtukgoyi 

xkgalhatawanin, xla laktsu kaachikin 

5) Xliikilhaktaati takgalhtawakga’ xla tikuta makgskujkgoya’ 

6) Xliikilhaktaati takgalhtawakga’ nichi lakaskinkgoy 

liilakgastaan 

TIPATU 

XLIIKILHAKTUM 

TAKGALHTAWAKGA’ 

 

Anta tamakgantaxtiputun tastakyawan nima naliimakgtayakgoy natsitni 

xlakgskgataankan, tlanchuchi lakatanks namakgtakgalhkgoy chaw tlan 

natatliwakglhtilhakgoy lata kxtalakapaastaknikan, kxmaknikan, chu 

kxtamakgkatsinkan lakgskataan tiku nii’aamakgatsikgoy 

xakgtutukaa’takan 

TIPATUY 

XLIIKILHAKTUY 

TAKGALHTAWAKGA’ 

Akxnitiya makgatsikgoy lakgskgatan akgtutu kaa’ta, xli’anatkan 

kxliitipatuy takgalhtawakga’: 

1) Xpuxitat tamakgalhtawakgan xlitawlatkan lakgskgataan. 

2) Naliimaatliwakglhkgoy xtalakapaastaknikan, 

xtastakatkan chu xtasmaninkani lakgskgataan latachaa 

naxakgatlitiilhakgokan. 

3) Namaasiynikgokan kaknika, lanla makxtum skujkan, lanla 

laamakgtayakan, nawanikgokan pi xlakaskinka 

makgtakgalhkan xmaknikan, chu maatlawikgokan tukuta 

tlan natlawakgoy. 

4) Maasiynikgokan pi tlan talhkatawilay tuku 

lakapaastakkgoy, maakgamanikgokan, 

maatantliinikgokan, maasiynikgokan pi tlan tanujtánu 

talakapastak chu tamakgkatsiy, naa maasiynikgokan 

lanla kgalhikgokan tasmanin chu takatsin. 

5) Maamakgtakgalhnikgokan katuxawat, maasiynikgokan 

pi xlakaskinka latamat chu paks tuku anan kchuchutsípij. 

6) Maatliwakglhkan xtamakgkatsin, lanla naliitaya tuku 

natlaway, lanla nalaamakgtayakgoy, pi xliipaxkii’t 

xlilakgpasni’ pi tatanákuxa chu pi kMexico wij. 

7) Natsukukgokan maasiynikgokan lakgskgatan tachiwin 

inglés. 

TIPATUTU 

XLIIKILHAKTUTU 

TAKGALHTAWAKGA’ 

Maakgantaxtiputun tlan tastakat chu xtamatliwakglhni 

xtakgalhtawakga’ kgalhtawakganin, nakatsinikgoy akstuta 

nalakgkatsankgokan chu napaxkikgoy xlilakgapasnikan, chapaxuwana 

na’ankkgoy kpuukgalhtawakga chu tlani nalatamakgoy; 

nastakyawakgokan pi xlakaskinka napaxkgoy, nakgalhchakgakgoy chu 

kwenta natlawakgoy xmaknikan, naa namaakgamanikgokan chu 

namaasiynikgokan lanla namakgtakgalhkgo katuxawat, chu 

nawankgokan tuku xlitaykan chu tuku xliitwatkan lata nakakninakikgoy 

tuku liitalakgapasa katuxawat. Naachuna nawantilhakgokan 

kgalhtawakganin lata namaatliwakgtilhakgoy xtalkapastaknikan chu 

xtakatsinkan palchi tlan natakgskgoy xtaskujutkan chu tlan 

natawilakgoy kxkaachikinkan. 

TIPATAATI 

XLIIKILHAKTAATI 

TAKGALHTAWAKGA’ 

Maakgantaxtiputun kkgalhtawakgani’  xalakatanksa tastakyaaw, 

namaatliwakglha xliiskgalalh, xtasmanin, xmakni’, chu tlan naliiskuja 

tutu nakatsitilhay; naa namaasiynikan lanla na’ukxilh, nalilakgaputsay 

chu nakgalhaskinintilhay akani tlaway taputsan palchi nastaktilha 

xtalakapaastakn chu xtakatsin xpalakata tlakg tlan xkgalhilh xlatamaat. 

 

KILHAKTUTU 

XLIIKILHAKKITSIS 

TAKGALHTAWAKGA’ 

Anta makgtanukgoy uyma ktakgalhtawakga tiku tlana nalimakgskujkgoy 

tuku masiynikgokan talilakgapas técnico bachiller chu takgalhtawakga 

nima tiipatuma taskujut liimaakgalhtawakgakgoy cha kum 

makgalhsputukgonitta xliikilhaktaati takgalhtawakga’. 

• Tuku maakgantaxtiiputun: 

1) Natamaasiiynikgoy lanla namaatliwakglhkgoy 

xtakatsinkan, xtawilatkan, xtasmaninkan chu tlakg tlan 

tukuta naliskujkgoy chu nalikgalhtawakgakgoy. 

2) Xtay nakgalhtawakgakgoy xlisputni takgalhtawakga uschi 

nalimakgskujkgoya’. 

3) Namasiynikgokan pi xlilakapastakatkan tukuta 

tlawakgoy, nakatsikgoychichu pi wii tuku kitaya akxni 

tukuta tlawakgoy. 

4) X’akstukana nakgalhtawakgatilhakgoy. 

5) Natamaatliwakglha xtayatkan chu xtasmaninkan latacha 

napaxkikgoy xkilhtsukutkan chu xtasmaninkan, 

xtachiwinkan chu xtawilatkan palchi tlani natawlakgoy 

kxkaachikinkan. 

6) Nastakyawakgokan chu namaasiynikgokan latacha 

nalimakgskujkgoy kgalhtawakganin xtakatsinkan. 

7) Tlakgtlaana nachiwinankgoy inglés. 

KILHAKTAATI 

XLIISPUTNI 

TAKGALHTAWAKGA’ 

Watiya tuku tlakgaya taalhmani kgalhtawakgakgokan lakum 

talakgapaskgoy kxaluwana tachiwin: técnico superior universitario, 

licenciatura, especialidad,maestría chu doctorado. 

• Napuxkun xla takgalhtawakga xalakPuebla nalakgankgoy 

napuxkun xla takgalhtawakga xalakMexico  palch xtay 

kajchunta natamakgalhtawakgan, waa tlakg 

namakgtaylinkgokan tiku pal tipatuy tachiwini chiwinankgoy 

uschi lakgliimaxkganin palchi tlan putuminka kxpulataman 

México namasputukgokan xatalhmani takgalhtawakga’. 

 

KILHAKKITSIS 

MALAKNU TAPUTSAN 

XLA TASTAKAT, XLA 

TAWILAT, XLA  XASASTI 

LIISKUJNI WA TUKU 

TALAKASKINI 

KKAKILHTAMAKU 

Tamaatliwakga takatsin pi kgalhikgoy liitayi latamanin palchi tlan 

namaklakaskinkgoy tuku xasast tapuwan, takatsin, liiskujni’ 

tataaqstilhakgoy, waa tuku xasasti takatsin takgalhima 

nalitamakgtayakgoy latamaanin kxtakgalhtawakgakan chu 

kxtawilatkan. 

• Naliitamkgtayakgoy waa tuku tamaklakaskin palchi 

namatlanikgoy xlatamaaktan latacha ktakatsinkan, 

ktapuwankan, chu tu sasti anamakgolhi puukgalhchiwin. 

 

KILHAKCHAAXAN 

TAMAKGALHTAWAKGAN 

XLA XATIPATUY 

TACHIWIN 

KPuebla natamaakgantaxtiy xlitaykan xlakata xtakgalhtawakgakanan 

kgalhtawakganin  tiku tipatuy tachiwin chiwinankgoy, tiku laktsu 

kkachikin wilakgolh, tiku makgskujutlawankgoy.  

• Naliimakgtaytilhakgoy xanapuxkun takgalhtawakga  

tamaakgalhtawakgan nima namaatliwakglhtilhay 

xtakatsinkan, xtastakatkan, xtasmaninkan, xtaknikakan 

xkilhtsukutkan chu xtachiwinkan tiku tipatuyi tachiwini 

chiwinakgoy, natamaasiynikgoy lakum tatsukg chu 

taliikgalhtawakgay xtachiwinkan.   

• Tamaakgalhtawakgan xalakPuebla namakgtayakgoy tiku 

tipatuy tachiwin chiwinankgoy; nakakninanikgoy xtawilatkan 

chu namatliwakgtilhakgoy. 

• Waa napuxkun xlatakgalhtawakga xalakPuebla 

nakgalhaskinkgoy latamaanin tiku tiipatuy tachiwin 

chiwinankgoy akxni nataxtutilha xasasti liimaapakgsnin 

xlakata tamaakgalhtawakgan tlanchichu naa 

namaaliimaatliwakglhkgoy xtalkapastaknikan uyma xasasti 

tamaakgalhtawakgan.  

• Tlan naliiskujkgoy xmapakgsinanin takgalhtawakga 

xalakPuebla xpalakatakan tiku tipatuy tachiwin katsikgoy 

uyma: 

1) Namaxkikgoy tamakgtay puukgalhtawakga nima 

wilakgolh kkachikinin niku chiwinankgokan tipatuy 

tachiwin, chu anta niku tlan makglhtatakgoy chu 

antiya maawikgokan lakgskgataan nima 

liitalakgapaskgoy centros educativos integrales chu 

albergues escolares indígenas, palchi nakgalhikgoy 

xachiki puukgalhtawakga, chuchut, makgskgot  

puustin chu anta niku natamakgani chuchut nima 

talakaskintilhay. 

2) Nataputsa lanla natamaakgalhtawakgakgoy xlakata 

nakakninanikgoy xtasmaninkan chu xtawilatkan tiku 

tipatuy tachiwin kgalhikgoy chaw tlan natatlaway 

latacha chiwinankgoy chu makgtakgalhkgoy 

xtasmaninkan, xtakatsinkan chu xtaskujutkan. 

3) Namaatlawinan, namaa’uxilhinan, namaasastitilhay 

liikgalhtawakga chaw nama’akgpitsiy kxatipatunu 

tachiwin nima tachiwinan xlilakgatuminika kPuebla. 

4) Namaatliwakglhkgoy puumaakgalhtawakgan xla 

maakgalhtawakgananin, anta 

namaalakgachaakgokan  maakgalhtawakgananin 

niku chiwinkan xtachiwin palchi anta namakgskuja, 

chaw namaakgalhtawakgatilhakgokan palchi naa 

nakgalhikgoy xkapsnatkan nima namaalulokga pi 

chiwinkgoy xtachiwinkan chu tlan 

naliimakgalhtawakganankgoy. 

5) Nakakninanikgoy xtapuwankan latamanin tiku  

tipatuy tachiwin chiwinankgoy akxni natlawakan 

xasasti liikgalhtawakga nima 

naliitamaakgalhtawakganan kxliilakgatuminika 

kMéxico xpalakata naa natatsukgtawila xtakatsinkan 

kxasasti liikgalhtawakga’ 

6) Nataputsa lanla natamakgtayakgoy chu 

namaasputukgoy xtakgalhtawakgakan 

kgalhtawakganin tiku tipatuy tachiwini kgalhikgoy, 

chaw nakninanikgoy xtasmaninkan chu 

xtastakatkan. 

7) Lakxtum nataaskujkgoy aamakgapitsin tiku 

wilakgolh kxpumapakgsin Puebla palchi 

nalaamakgtaytiilhakgoy xpalakata tlan xankgolh 

kgalhtawakgakgoy kgalhtawakganin aalakatú 

kaachikinin xalakMéxico uschi xalakkakilhtamaku, 

xlakgapaskgolhchichu chu xkakninanikgolhi 

amakgapitsi tasmanin chu xmatliwakglhkgolhitxa 

xla’kan. 

 

KILHAKTUJUN 

TAKGALHTAWAKGA 

XLA TLAN LATAMAT 

CHU TAWILAT XLA 

LATAMANIN 

Naputsay lanla natakakniy xtawilatkan latamanin chu  lakatanks 

natamasiya takatsin palchi nakgalhapalakgoy tuku natlawatilhakgoy, 

lakatitum natastakyawakgoy kgalhtawakganin kxtakgalhtawakgakan,  

tlan nalakapaastakkgoy chu naskujkgoy, tlan nakatsikgoy chu 

naliikatsikgoy latacha tlan nastaktilhakgoy; nakatsinikgoy 

nalakgkatsankgoy katuxawat chu amakgapitsin latamanin, tlanchichu 

sliya nalakgxkuta talakgaputsa uschi ta’akglhuwiti nima pal 

nakgalhitiilhakgoy, namakgtaykgoy tuku nakikatsikgoy 

kpuukgalhtawakga chu naliikaxwilikgoy xlatamatkan. 

•  Waa xanapuxkun takgallhtawakga xalakPuebla naputsa lanla 

natlaway, cha namakgtaynan xpalakata nakatsinikgoy chu 

namasiyakgoy tatantlin, tatliin, talhkaxtun, tatsapan, chu 

aakatuna tuku tlani tatlaway xalak xkaachikinkan, 

naliimaasiyu pi xlakaskinka xtasmaninkan, xtakatsinkan chu 

tuku makanitlawakgoy amakgapitsin. 

 

KILHAKTSAYAN 

XALIIPUTUM 

XLIWANAT 

TAKGALHTAWAKGA’ 

Tamakgantaxtiputun pi xmakgatsputukgolh xtakgalhtawakgakan 

kgalhtawakganin, nataputsanan xpalakata natakatsiy, nata’ukxilh, chu 

nataputsay lanla natamakgtayakgoy tlanchichu xkgalhtawakgakgolh, 

chapaxuwana xankgolhi kpuukgalhtawakga, xmakgchiwinankgocha 

chu punchuna tuku sasti xkatsikgolh kgalhtawakganin, xtalaktlawalh 

tasmanin nima nitu li’uxilhkgo, nitu lilakgoy chu nimakgtakgalhkgoy 

xtakgalhtawakgakan kgalhtawakganin. 

• Tlan tlawa tipatunu takatsinin takgalhtawakga xla liiputum, 

wachichu liputsay lanla putum nalakgchankgoy 

takgalhtawakga latamaanin, maski lakgliimaxkgan, pal tánu 

aatipatu xtachiwinkan kgalhikgoy uschi taatatlakgoy, 

kajputuminika xliikgalhtawakgatkan. 

• Anta niku namaakgalhtawakgakgokan lakskgatan tiku pal 

taatatlakgoy, xliimaakgalhtawakgatkan 

maakgalhtawakgananin tiku liikgalhtawakgakgoy lanla 

katsinikgoy lakgskgatan tiku pal taatatlakgoy, chu aatipalhuwa 

maakuchinanin. 

• Palchi liiputum na’ankgoy kgalhtawakgakgoy 

kgalhtawakganin latacha wii kilhakatunu takgalhtawakga’, 

waa pulana natamakgtayakgoy tiku makgat wilakgocha uschi 

nitu lilakgokan. 

• Wa Secretaría namaakgantaxtiy: 

1) Pi nakatsinitilhakgoy kgalhtawakganin tuku 

namaasiynikgokan kxpuukgalhtawakgakan, nachuna 

namaatliwakglha xlitaykan kgalhtawakganin, 

namaasiynikgoy lanla nalaakakninanikgoy chu lanla 

nalaalakgkatsankgoy palchi tlan nakgalhikgoy 

xlatamaktkan. 

2) Natamakgtayakgoy palchi nakatsitilhakgoy tuku tlan 

tlawakgoy chu nalitaxtukgoy akan nastakkgoy 

kgalhtawakganin. 

3) Namaasiynikgokan pi xlakaskinka namakgtanukgoy 

akxni tuku pal taliichiwinan uschi tatlaway 

kxtakgalhtawakga’ xpalakata xmakgatspututilhakgolh 

kilhakatunu nima taliisawan takgalhtawakga’. 

4) Nataputsakgoy napuxkun xlatamaakgalhtawakgan 

xalakPuebla lanla nataatlawakgoy palchi putuminika 

latamaanin xkgalhtawakgakgolh, nitiku 

katitalakgmakgalh maski tanujtánu xkilhtsukutkan, 

xtakanajlakan, xtapuwankan, xtawilatkan, 

xtamakgkatsinkan, xliiskgalalakan, liiputumi tlani 

nakgalhtawakgakgoy.  

5) Natamakgtayakgoy lakum nalakaskintilhakgoy palchi 

tlan namaakgantaxtikgoy xtaskujutkan. 

6) Natamakgtayakgoy latamanin tiku pal kgalhikgoy 

tajatat, latacha naa tlan nakgalhtawakgakgoy chaw 

namasiynikgokan lakuntla nalatamaakgoy chu 

nataalaalinkgoy amakgapitsin latamaanin palchi naa 

namakgtanukgoy ktakgalhtawakga chu 

kxkaachikinkan. 

 • Natamakgantaxtiy xtakgalhtawakgakan kgalhtawakganin tiku 

kgalhikgoy tajatat xlakata xliiskgalalakan. 

• Xapuxku tamakgalhtawakgan xalakPuebla, waa uyma 

natlaway palchi namalaknunikgoy takgalhtawakga 

kgalhtawakganin tiku pal kgalhikgoy tajatat, pal tuwa 

xkilhtsukutkan, pal lakatsuku akgatakgskgoy tuku 

wanikgokan: 

1) Naliisawan educación especial anta niku pal 

ukxilhkgoy maakuchinanin kgalhtawakganin uschi 

watiya xmaakgalhtawakgananin wankgoy pi tanu 

tamakgalhtawakgan lakaskin, chaw tlan natlawakgoy 

natlatni chu natsitni’, xpalakata naa akatanks 

nakgalhtawakgakgoy chi naliitamakgtayakgoy maski 

pal kakgalhikgolh tajatat. 

2) Namaastay xaka’psnat xpalakata tlan 

nataliimaakgalhtawakganan keducación especial 

xkilhaktumnika takgalhtawakga’, tlanchichu 

na’ankgoyi kpuukgalhtawakga lakgskgataan tiku pal 

wii tuku tajatat kgalhikgoy. 

3) Na’ankgoy kgalhtawakgakgoy keducación especial 

kgalhtawakganin tiku pal kgalhikgoy tajata nay pal 

nilaa chiwinankgoy, nilaa tlawankgoy, niilaa stakkgoy, 

nitu katsikgoy uschi lipekwa xliskgalakan. 

4) Nastakyawanan xpalakata tunkun xtaputsanalh pal wi 

tiku tasiyu pi kgalhi maxi tipatu xatliwakga tajatat, 

tlanchichu naa lakatanks xkgalhtawakgatiilhalh. 

5) Naliitamaakgalhtawakgakgoy maakgalhtawakganin 

lanla naputsanankgoy chu tuku tlan 

naliimakgtayakgoy kgalhtawkganin tiku pal 

taatatlakgoy. 

6) Namakgantaxtiy tamakgalhtawakan, naputsay lanla 

namakgalhtawakgakgokan kgalhtawakganin tiku pal 

kgalhkgoy tajata lakum pal akgataap, kgokgo, 

luunchu, uschi pal nilaa katsikgoy tuku 

masiynikgokan, xpalakata naa tlan 

xpuntitaxtutilhakgolh kilhakatunu 

tamakgalhtawakgan, tlan xkgalhikgolh xlatamatkan. 

7) Nastakyawakgokan maakgalhtawakgananin 

xpalakata putuminika xlakgkatsankgoka 

kgalhtawakganin nitu tlawawa pal kgalhikgoy tajat, 

uschi lakatsuku chi lakapala akgataakgskgoy tuku 

masiynikgokan. 

 • Xpalakata nakgantaxtu xaliiputum xliwanat takgalhtawakga’, 

waa xapuxku tamakgalhtawakgan xalakPuebla 

naliimakgtaynan: 

1) Tamakgalhtawakgan xla Braille, nima lakaskinkgoy 

tiku nilakawanankgoy, chu tuku aatanu tuku tlan 

nalitamakgtaykgoy tiku taatlakgoy, chu 

nastakyawanan xpalakatakan. 

2) Tamakgalhtawakgan xlakata tiku nikgaxmatkgoy 

wanikan Lengua de Señas Mexicana chu naa 

masiynikgokan kastiyanu tiku niikgaxmatkgoy. 

3) Natamaakgalhtawakgakgoy lakgatsin, kgokgo, latacha 

masiynikgokanixta xpalakata naa tlan xkgalhikgolh 

xlatamaatkan, chu tlan xmakgtawilakgolh 

kxkaachikinkan. 

4) Namakgantaxtikgoy pal xkakaxtlawa 

puukgalhtawakga xpalakata tlan xlatamakgolh tiku 

pal kgalhikgoy tajatat. 

5) Namaakgalhtawakgakgokan tiku luulakgskgalalh 

latacha naskintilha xliiskgalalakan xpalakata naa tlan 

namakgtasikgoy akan nakgalhtawakgakgoy. 

6) Nawilinikgokan puutlawi tikuta lakaskinkgoy. 

• Ktamakgalhtawakgan xalakPuebla, namakgantaxtikan uyma 

liimaapakgsin chu limaapakgsini nima wanikan Ley General 

para la Inclusión de las Personas con Discapacidad,  Ley 

Federal para Prevenir y Eliminar la Discriminación chu tuku 

amakgapitsin liimaapakgsin nima lisawankgoy xaliiputum 

takgalhtawakga’ . 

 

KILHAKNAJATSA 

XATAMAKGALHTAWAKGAT 

LAKTLANKATA 

Wa xatlanka puumapakgsin puukgalhtawakga namastay talakaskin 

chu nataliitaskujutlikan xtakgalhtawakgatkan wanti laktlankata 

lakchixkuwin chu lakpuskatin latiya nalakaskin lakatunu kxchikkan, 

kxkaachikinkan, kxtaskujutkan chu kxtakaxtawilatkat; xaliwana 

takgalhtawakga chu lakatunu chiki, wa xlakaskinka 

nakamasiyanikan lantla chali chali wi tuku xasasti nakatsitilhakgoy 

akgtuminika xlatamaatkan lantla tlan natakaxtawilakgoy chu tlan 

naxtapalikgoy xtaskujutkan chu namakgtakgalhkgoy kataxawat. 

• Wa uma tamaakgalhtawakgan nalakgmaxtukgoyacha tiku 

taxtakgtamakgonit chu tiku nilay kgalhtawakgakgoy, 

xlakaskinka kimapakgsinanin nakinkamakgtayakgoyan 

xpalakata naa nakatsikgoy tuku talakaskin tlan 

nalitamakgtayakgoy kakilhtamaku kinatalankan. 

• Wa uma takgalhtawakga xalaktlankata wa 

namaakgalhtawakgakgoy wantiku kgalhigoy chu liwakaya 

x’akgkukitsis kata wa tiku nitu masputunit chu 

nikgalhikgoy xapulana chu xalikilhmaktiy takgalhtawakga’; 

xapalakata tlan natanukgoy xalikilhmaktutu chu 

xa’awatiya xatalhman takgalhtawakga’. 

 

KILHAKTUTU TAPAKWIT 

LANTLA NALISKUJKAN TAMAKGALHTAWAKGEN 

KILHAKTUM 

XATAMAKGATAKGSAN 

LANTLA NALAY 

TAMAKGALHTAWAKGAN 

Wa xatamakgatekgsan lantla nalay tamakgalhtawakgan 

mapakgsinan pixlikatsitkan tiku nakgalhtawakgakgoy 

na’akgatakgskgoy pimakgtum kgalhtawakgamakgolh chu 

katsimakgolh akgtuminika xlilanka xlatamatkan, nachuna talhkanin 

kliipukgalhtawakga chu chunata nakamakgalhtawakgakan 

makgalhtawakgananin akxni makgalhtawakganamakgolh. 

● Xputuminikan nastalaniy talimapakgsin: 

1) Aktanks namatalulokgniy talakgputlakgan chu nakatsiy 

putlakganan. 

2) Na’akgatakgsa tuku naliikgalhtawakgay, nalay tanks 

na’akgchiwinan chu natsokgnan. 

3) Tlan namaklakaskin xasasti lipukgalhchiwin. 

4) Nakatsiniy na’akgatakgsa lantla wii xtalakkaxlat 

kataxawat. 

5) Wa xtalakapastakni xtankgaxakgtalulokgtat, tuku 

makgasata lanit chu tlan latamat chu xtawilat latamanin. 

6) Tlan namakglalakgachipalin, tlan natlaway talulokgtat, 

namatlanikgoy kgalhtawakganin xtakgalhtawakgatkan 

walaxakan xlitatsipa chu xlitsapu katsinikgoy tuku 

kamasiyanikan. 

7) Namakgatawakgakgoy akgtum takgaman, natlan 

natlawakgoy tuku lakslan chu tlan makanitaskujut, chu 

lakkwan latamaanin nawankgoy. 

Akxni na’ukxilhkan pitlan taskujut tlawakgonit, putuminika 

nalakpulhkakan chunanchu tlan natasiyay tuku 

tlawamakgolh akgatatunu kamakgskin tuku lakgasiyay 

talakapastaknit kxaliimapakgsin liikgalhtawakga. 

 

KILHAKTUY 

TALAKAPASTAKNIT 

KXALIIMAPAKGSIN 

LIIKGALHTAWAKGA 

Tlan tlaway liwana maktuminika nakatsikgoy tuku 

nakaaliImaakgalhtawakgakan akgatunu chu xaliimaktunika tuku  

xliikatsitkat tiku nakaamaakgaltawakgakan akgatunu xaliikilhmaktu 

puukgalhtawakga: kakuxalakgskgataan, xakilhmaktu, xakilhmaktiy, 

xalakitat takgalhtawakga’ chu xalispitni takgalhtawakga; xlitlawanit 

katuwa tuku xlikatsitkan, wantuku chatunu maklakaskinkgoy, nachuna 

tuku lakaskinkgoy akgatunu kxchikikan, kxkachikininkan, kxtawilatkan, 

kxtalimaxkgetatkan, xliikalanka xpulatamaatkan. 

 

● Wantu naliitaskujutlikgoy talakapastaknit kxaliimapakgsin 

liikgalhtawakga, waxakan katsiygoy chu nitiku 

katikakgawanilh tuku tlan natlawakgoy akxni 

namaakgalhtawakganankgoy, akxtum chu makxtum 

naskujkgoy, tlan nalatakgalhchinan chu nalakkaxlakgoy tuku 

akgatunu tastujut chu taliimaakgalhtawakgan natlawakgoy 

akgatunu niku tapakgsikgoy xpuukgalhtawakgakan. 

● Wa xapuumuapakgsin puukgalhtawakga namakgskin 

xalakapuxku mapakgsina makgtum namasastitilhay 

talakapastaknit kxaliimapakgsin liikgalhtawakga, xpalakata na 

tlan naliskuja xliilakgatum kachikinin chu akgatunu 

laktsukachikinin. 

● Wantuku nawan xtachuwin xalapuxku xmapakgsina 

puukgalhtawakga man wa tlan nawan tuku liikatsit, chu 

kiliikatsitkan akgatunu tachuwin akin katsikgoyayaw 

laaliitaakgalhchiwinankgoyaw, nachuna lantla talakaxwilinit 

limapakgsin tukula akin tlan kgalhikgoyaw kintawilatkat chu 

kintachiwinkan xalaksmalalh unu xalanin chu lakgtsitsekge 

natalan; 

 

KILHAKTUTU 

XALAKSASTI 

LIIMAKATSININ, 

LIIPUU’AKGCHIWIN, 

TAKATSIN CHU 

NAKATSIKGOY 

LIISKUJKGOY 

XALAKSASTY 

PUU’AKGCHIWIN 

Nalakaskinkgoy xalaksasti limakatsinin, puukgalhchiwin, takatsin chu 

xasasti takgalhtawakga’ la anan uku, xpalakata namalaktlanikgoy 

laksasti tamkgalhtawakgan, chunanchu nakatsikgoy kgalhtawakganin 

lantla lakaskinkan xalaksasti liimakaskujni wantu laksastiku 

kaatlawamaka, xpalakata ninataxtakgtamakgoy kamanan 

xlii’akgampalhuwa tamaakgalhtawakgan anan: wantiku chali chali 

ankgoy chu tiku ka’akglit kilhtamaku ankgoy xpuukgalhtawakga. 

 

KILHAKTATI 

XLII’IUKXILHTIN XPALAKATA 

XTALAKKAXLAT  CHU LANTLA 

NALISKUJKAN AKGATUNU 

TAMASIY LISIKUJKGOY 

XAKILHMAKTTUTSU 

TAKGALTAWAKGA’ CHU XA 

Wa xmapakgsina takgalhtawakga antak xalakapuxku 

namakamastay akgtum Xlii’ukxilhtinkan xlakata xtalakkaxlat  

chu lantla naliiskujkan akgatunu tamasiy liiskujkgoy 

xakilhmakttutsu takgaltawakga’ chu xakilhtalhman 

takgalhtawakga’, wa uma kapsnat namastay talakaskin anta 

na’ukxilhtilhakgoy maakgalhtawakgananin, maapakgsinanin 

KILHTALHMAN 

TAKGALHTAWAKGA’. 

chu katikuwa skujnin lantla natlawatilhakgoy xtaskujutkan 

lantla tanokglhkgoy akgatunu kachikinin xlilakgatum 

kPuebla. 

KILHAKKITSIS 

XATALHKATAWILAN 

KILHTAMAKU LATA 

NAMAKGALHTAWAKGaNANKAN 

Wa xalakapuxku xmapakgsina puukgalhtawakganin 

laktsukamanan chu wantituku liikgalhtawakgamakgolh 

xliimaakgalhtawakgananin. 

• Xkilhtaku talhkawilinit nakamaakgalhtawakgakan 

laktsukamanan chu xalaktlankata 

liimaakgalhtawakgakgot, lakatanks kawa 

naliiskujkgoy makgalhtawakgananin wantuku 

talhkawilinit likatsit kpuukgalhtawakga’. 

 

KILHAKCHAAXAN 

LANTLA 

NAMAAKGTAYINANKGOY 

LAKNATSINI, NATLATNI 

CHU MAKGTAKGALHNIN 

AKXNI NALAY 

TAMAKGALHTAWAKGAN. 

Laknatsini chu natlatni, kgalhikgoy xlitaykan namakgtayinankgoy 

xtakgalhtawakgakan xkamanankan nchu xlaktsumankan wantiku 

ninakgalhikgoy xkatakan akstuta nakatsikgoy, nachuna kgalhikgoy 

litay namaalakgachakgoy kpuukgalhtawakga, namaakgtayakgoy chu 

na’ukxilhtilhakgoy  lantla katsimakgolh, xtayitkan, chu nilixkan 

nalikatsikgoy. 

 

KILHAKTUJUN 

WANTUKU 

XTAATAKGATSIN 

TAMAKGALHTAWAKGAN 

Wantiku nakaamaamakgatawakgakan lantla tanks naskujkgoy, 

nakatsikgoy lantla natlawakgoy akgatunu taskujut tuku tlan 

nalimakgskujkgoy akxni laktlankata nawankgoy. Uma 

takgalhtawakgat chu tastakayaw nakamaasiyanikan wantiku 

kinatalankan kgalhikgoy akgtum tajatat chu nitlan talhkgamitat, 

xpalakata tlan natukgoy niku tlan namakgskujkgoy. 

 

 

KILHAKTATI TAPAKWIT 

WA TIKU NAKGALHTAWAKGAY 

KILHAKTUM 

WANTIKU 

NAKGALHTAWAKGAKGOY 

LIWAKAY PAXKAT 

NAKATLAWAY 

XALAKAPUXKUNIN 

Wantuku naliimaakgalhtawakganan Puebla nalakapulay 

xmaklakaskinatkat tiku nakgalhtawakgakgoy, laktsukamanan, 

laktsulaktsuman, kamanan, laktsuman, chu laktlankata 

lakgkgawasan chu laktsuman. Wantuku naliimaakgalhtawakganan 

antiya kilhminitancha niku minitancha xapuxku limapakgsin 

xtakgalhtawakga kintachikikan xliilakgatum kinpulatamatkan. 

TAKGALHTAWAKGA 

KPUEBLA. 

● Wantiku kgalhtawakgamakgolh kgalhikgoy litay: 

1) Liwakay luwatlan takgalhtawakga nakaamaaxkikan 

2) Natakamaxkiy takaknin xlatamatkan, 

xtalakapastaknikan chu wantu talilakgapaskgoy 

3) Liwana natakamaakgatakgsniy. 

4) Nituku tuku tikawanilh akxni atanu takanála 

kgalhikgoy, atanu talakapastakni chu tastakayaw. 

5) Natakaamaaxkiy tachiwin chu tamakgtay xpalakata 

tlan natakgskgoy tuku naliikgalhtawakgakgoy chu 

naliiskujkgoy. 

6) Nakgalhikgoy chatum maakgalhtawakgena tiku 

nataamaakgantaxtikgoy xtakgalhtawakgakan. 

7) Namakgtlawakgoy niku natawilay tamakxtumit 

xtakgalhtawakga liputuminika xkachikinkan. 

8) Namakglhtinankgoy tamakgtay tuku mastay 

maapakgsina. 

9) Namakgtlawakgoy xtalakgachixkuwitkan, 

namastakgoy xtaskujutkan akxni nakaamaxkikan 

xlitaykan anta kpuukalhtawakga. 

 

KILHAKTIY 

NAKAMATLAWIKAN 

CHU 

NAKAMAKATSINIKAN 

TLAN LATAMAT CHU 

TAMAKGTAKGALHAN 

KPUUKGALHTAWAKGA.  

Wa xmaapakgsina puukgalhtawakga, nakaawaniy akgatunu kskujnin 

puukgalhtawakganin xlilakgatum kinpuulatamatkat lantla nastakan 

taway, liikgotna xatalakaxtlaw akgatunu kpuukgalhtawakga. 

• Wa xmaapakgsina puukgalhtawakga namakgtakgalha  pitlan, 

xalakkwan chu tlan nakaatlaway taway chu liskgawiwin 

xatalakkaxtlaw nakaastakan kpuukgalhtawakga’. 

 

KILHMAKTUTU 

LIIPAXAW TLAN 

TAWILAT, LIIMAKXTUM 

AKGASIYANKA 

MAKXTUM 

TALIIMAPAKGSIN 

NATAWILAKGOYAW 

KPUUKGALHTAWAKGA 

CHU NI NA’ANAN 

TALAMAKGASITSIT CHU 

TALANIKAT. 

Wa xalakapuxku maapakgsina natlaway ntuku talakaskin tlan 

natawilakgoy kpuukgalhtawakga wantiku niná lakakatsikgoy 

kgalhtawakganin, xpalakatata ninatasipanikgoy, ninalaamasipaniy, 

ni’aktsu nala’ukxilha, ninalamakgalipuwan, nchu ninalamakgasitsiy. 

• Wa mapakgasinanin namastakgoy talkaskin tlan natawilakgoy 

kgaltawakganin akgatunu kpukgalhtawakga, ni nakgalhikgoy 

takgtluwit lipaxaw tlan tawilat, limakxtum akgasiyanka 

makxtum talimapakgsin natawilakgoyaw kpuukgalhtawakga 

chu nina’anan talaamakgasitsit chu talaanikat akxni 

natlawakgoy xtaskujutkat maakgalhtawakgananin, natlatni 

chu natsitni, paks katikuwa makglikatsikgoy takgalhtawakga’. 

KILHAKKITSIS TAPAKWIT 

NAKAMAXKIKAN AMAKGTUM KXTAPALHKAN MAKGALHTAWAKGaNANIN 

KILHMAKTUM 

LANKA KXTAPALH 

XTASKUJUTKAN 

MAKGALHTAWAKGANANIN 

Xtaskujut chu x’akgxunitat maapakgsinanin xalakPuebla, lanka 

kxtapalh xtaskujutkan maakgalhtawakgananin kaamaxkiy: 

1) Pulana naliiskujkan xmaklakaskinatkan xpalakata 

tlan nataxtuyacha tuku lakaskima 

takgalhtawakga’. 

2) Makgtum nakamaamakgatawakgakan 

chunanchu tlan naskujkgoy. 

3) Natakaamaaxkiy kaknikat xtaskujutkan 

4) Namaaxkikan takaknin tuku katsikgoya’ 

5) Pulana nawilikan lantla maakgalhtawakganan 

6) Nakaamaakgalhtawakgakan, makgtum 

nakaamaakatsinikan chu nakaamaasiyanikan 

7) Makgtum nakaamaakatsinikan 

8) Kxtapalh nakaamaaskgawikan 

9) Nalakgachixkuwikan tuku katuwa talakkaxlat 

kgalhikgoy xlakgni xtaskujutkan 

 

KILHMAKTIY 

WA LANTLA 

KASAKWAKAN, 

LITAWAKATILHAKGOY 

CHU 

KALAKGACHIXKUWIKAN 

XTASKUJUTKAN 

XAPULANA, XALAKITAT 

CHU XA’AWATIYA 

TAKGALHTAWAKG’A 

Maakgalhtawakgananin nawankgoy chi  nakgaxmatkgoy wa tuku wan 

“putum liimaapakgsin putuminika xtakgalhtawakgakan 

maakgalhtawakgananin” (Ley General del Sistema para la carrera de 

las Maestras y Maestros). 

• Wa tiku makgalhtawakgananin nikgalhikgoy xalisputni 

xtakgalhtawakgakan ntaniwan kapsna pitlan 

namaakgalhtawakganankgoy, na’ankgoy tlawakgoy 

takgalhtawakga niku nakawaniy xmaapakgsina chu 

nakaputsananikan npitlan chiwinankgoy xtachiwinkan chu 

makgtachiwin. 

 

KILHMAKTUTU 

LANTLA WI 

XATALIIMAAPAKGSIN 

LANTLA NAKATSIKGOY, 

NAKAASTAKAYAWAKAN 

CHU 

NAKAAMAKATSINIKAN.  

Wa xalakapuxku nalakkaxwiliy niku nakgalhtawakgakgoy, 

nakaastakayawakan, chuna kaamaakatsinikan tuku xalaksasti 

liimaakgalhtawakgan anta kPuebla, xpalakata tlan natlawakgoy 

xlitaykan maakgalhtawakgananin. 

● Xataliimaapakgsin lantla nakatsikgoy, nakaastakayawakan 

chu nakaamaakatsinikan, nakgalhiy xtaskujut: 

1) Nakaamaakgalhtawakgakan xalaksasti 

maakgalhtawakgananin 

2) Makgtum nakgalhtawakgakgoy. 

3) Tlan nakgalhtawakgakgoy akilhmaktu tlakg talhman 

takgalhtawakga’ 

4) Nakamakatsinikan lantla 

namaakgalhtawakganankgoy, tuku xalaksasti 

xliikatsitkan chu tuku xamakgtum tlan 

naliimaakgalhtawakganankgoy. 

5) Makgtum nakawanikan pi tlan 

kamaakgalhtawakganankgolh, lakxtum 

naliikatsinikgoy kamanan, namaasiyakgoy 

akgatsiyanka latamaat, chu liwana natlawakgoy 

xtaskujutkan 

6) Ankgalhin naputsakgoy xalaksasti 

tamaakgalhtawakgan chu makgtum nawankgoy  pi 

xlakaskinka nakgalhtawakgakan. 

 

KILHMAKTATI 

XTAKGALHTAWAKGA 

MAAKGALHTAWAKGANA.  

Wa tiku kgalhtawakgamakgolh anta niku kaamaakgalhtawakgakan 

maakgalhtawakgananin anta kPuebla, tlan kaamaasiyanimaka lantla 

kataskujkan lakgskgatan,  laktsuman, lakgkgawasan,   chu 

lakchixkuwin. 

• Wa xmaapakgsina puukgalhtawakga, maxkima litliwakge 

tiku maakgalhtawakgamakgolh. 

 

 

KILHAKCHAXAN TAPAKWIT 

WA NIKU MAKGALHTAWAKGANANKAN 

KAKILHMAKTUM 

TUKULA XLIITAWILAT CHIKI NIKU 

NAMAAKGALHTAWAKGANANKAN, 

TLAN XLIWANAT XPALAKATA NI 

NAMASIPANIKGOYACHA LAKTSU 

KAMANAN CHU XALAKTLANKATA. 

Wa maapakgsina xalakPuebla xlakaskinka tlaway akgatunu chiki’ 

niku namaakgalhtawakganankan, akxtumata laktlan chiki 

kaamakgskinkan xalakpuumaapakgsin chu nachuna tiku 

maastakgoy tamakgalhtawakgan. 

● Xmalana wan xmaapakgsina takgalhtawakga kPuebla 

katuwa maklakaskinat chu xachiki niku skujkgokga anta 

kxlilakgatum Puebla, Municipios, chu kastakgoy 

takgalhtawakga. 

● Anta niku naliskujkan takgalhtawakga tlan xliwanat, 

nimaasipaninan, tlan natalatanuy, nataliskuja, makxtum 

tlan nawilikgoy kamanan, nikaapalakga nawan, tlan anta 

natalakaskin wantuku xasasti liskujni taxtumakgocha, 

chuna lakwan nataxtukgoyacha tiku nakgalhtawakgakgoy 

wala lakaskin kimapakgsinakan xliikgatum 

kinpulatamatkan. 

● Xmapakgsinanin Puebla chu municipios pulana 

namaxkikgoy tamakgtay wa puukgalhtawakga nima tlakg 

lakaskima tamakgtay, wa tiku lakgamakgat wilakgocha, 

liimaxkganin, chu tawa katsimakgolh laktsukamanaan 

xpalakata niikgalhikgoy tuku namaklakaskinkgoy, 

laktaxtutayimakgolh kpuukgalhtawakga, lakaskimakgolh 

lhuwa tamakgtay. 

● Tatsipa nakakaxyawakan niku kgalhtawakgamakgoka, 

xpalakata tlan nakatsinikgoy kamanan, chu 

niinataxtakgtamakgoy, niinalaktaxtutayikgoy, wata tlan 

nakgalhtawakgakgoy xpalakata tlan nakatlawanikan 

xpukgalhtawakgakan. 

• Tlan nakakaxtlawatilhakan puukgalhtawakganin 

chunanchu tlan naliiskujkgokan, xlakastinka mapakgsina 

xalakMexico, xalakPuebla, xalakMunicipio chu, natlatni 

chu natsitni, makgtakgalhnin chu kachikin akxtum 

nakaxtlawatilhakgoy. 

 

KILHAKTUJUN TAPAKWIT 

MAKGATUNU TALAKXTLAWAMA TAKGALHTAWAKGA 

KAKILHMAKTUM 

XAMAKGTUM 

TAKAXTLAWAMA 

TAKGALHTAWAKGA 

ANTAKPUEBLA 

Makgatunu takaxtlawama takgalhtawakga, makgtum liskujmakgolh 

xalakPuebla xpalakata tlan nakatsinikgoy tiku kgalhtawakgamakgolh. 

Wa liitalakgspitma tuku chali chali xliikatsikgotkan laktsumaan chu 

lakgkgawasan akgatunu xliikilhmaklhuwa takgalhtawakga’.  

 

KILHAKTSAYAN TAPAKWIT 

TAKGALHTAWAKGA CHU XALAKAPUXKU MAPAKGSINA XALAKMEXICO 

KAKILHMAKTUM 

TUKULA TAMAKGPITSINIT 

XTALAKGACHIXKUWITAT 

PUEBLA XPALAKATA TLAN 

NAMAAKGALHTAWAKGENAN  

Manwa lakgchan maapkgsina xalakPuebla: 

1) Namaakgalhtawakgakgoy kinatalankan chu 

kintachikininkan, makxtum nakatlaway, 

nachuna tiku maakgalhtawakgananin 

liikgalhtawakgamakgolh. 

2) Na’ukxilha pi wa tiku lakgayanilh 

xaliimaapakgsin takgalhtawakga liwana 

naliiskujkgoy tuku talakkaxlanit tlan taskujut 

nalay kpukgalhtawakganin. 

3) Nachuna namakatsiniy xalakapuxku 

maapakgsina xalakMexico tuku talakaskin unu 

kPuebla tlan naliikgalhtawakgakan. 

4) Namaakgalhtawakganankgoy  

maakgalhtawakgananin anta niku liitaxtukgonit 

xtakgalhtawakgatkan. 

5) Taamaakilhxtumikan takgalhtawakga 

aamakgapitsin, tlanchichu maastaakan 

xakapsnat. 

6) Namaastakgoy, niinamaastakgoy chu 

namakglhtinakkgoy talakaskin 

namaakgalhtawakganankgoy aamakgapitsin 

maakgalhtawakgananin tiku maatajikgoy 

natlatnanin. 

7) Namaakgtlawakgoy tukula nalakkaxwilikan 

xalaksasti xliikilhmaktutu chu xa’awatita 

takgalhtawakga wantiku akstukatsikgoy 

puukgalhtawakganin. 

8) Natsokgkikgoy xalakPuebla tiku 

kgalhtawakgamakgolhku, 

maakgalhtawakgenanin, puukgalhtawakga chu 

xakilhmaklhuwa puukgalhtawakga. 

9) Namakgtakgalha chu xlakaskinka 

namaaxokgekgoy puukgalhtawakganin tiku 

tapakgsikgoy kPuebla. 

10) Namakgpitsikgoy maklakaskinat chu 

liikgalhtawakga nima maskiwinan maapakgsina. 

11) Na’ukxilhtilhay tukula wilakgolh 

puukgalhtawakga, pilakkwanku chu wa 

natlaway tiku makgtakgalhmakgolh latamaanin. 

12) Na’ukxilha pitlan nalatamakan niku yakgolh 

puukgalhtawakga, xpalakata nitiku natasipaniy 

ktiji.  

 

● Wa maapakgsinanin xalakPuebla chu xalakmunicipio 

namaastakgoy talakaskin na’anan takgalhtawakga anta 

niku nakamakgtayitilhakan wantiku latamanin 

limaxkganin, tlakg lakaskimakgolh nakaamakgtayikan, 

lakgamakgatna yakgolh xchikkan, kgalhikgoy atanu 

tachiwin chu talakapastakni, wa tiku kgalhikgoy tajatat 

kxakgxakgakan, laktsumaan chu lakgkgawasan, chu 

wantiku niikxkachikinkan lamakgolh, wantiku atanu 

talaapaxkit kgalhikgoy. 

● Wa uma taskujut natlawakgoy: 

1) Nalakkaxlakgoy talimakgsin tukula 

namakgpitsikan tipalhuwa tamakgtay tiku 

kgalhtawakgamakgolh. 

2) Namakgpitsikgoy maklakaskinat 

kpuukgalhtawakga chu akxtum 

nakaamaatlakganikan . 

3) Nakaamaaxkikan tamakgtay wantuku 

kgalhtawakgamakgolh chu nikgolh tlatkan, 

xtsi’kan, nchu wantiku kamakgtakgalhma, chu 

nachuna tiku tasipanilh chu nii’alhlay 

makgskujwayankgoy. 

4) Nachuna nakaamaaxkikan talakaskin 

nakgalhtawakgakgoy tiku limankatlawakanit 

chu niitiku akaamakgamakgtayiy. 

5) Nakamaxkikan tamakgtay kgalhtawakganin tiku 

tlakg lakgskgalhalh na’ankgoy alakatanu 

kpuulatamat kgalhtawakgakgoy xa’akilhpatu 

kachikinin. 

6) Nachuna tipalhuwa tamaakgalhtawakgen 

na’anan, tlan nakgalhtawakgakgoy kxchikkan 

chu xalakgamakgatna. 

Nachuna nakawilikan tamaakgalhtawakgan xatantaku, chu tlan 

naa nalimaawakakgoy akgchaxan chu akgsayan hora 

kilhtamaku. 

  

 

AKGNAJATSA TAPAKWIN 

TUKULA NAXOKGOKAN TAMAKGALHTAWAKGEN 

KAKILHMAKTUM 

TUKULA NAXOKGOKAN 

TAMAAKGALHTAWAKGAN 

Wa takamalh tiku wilacha kMexico chu takamalh xalakPuebla, 

namaastakgoy liixtapalin tuku naliimaskgawinankan chu 

naliixokgokan katuwa takgalhtawakga namastakan. 

• Wa takamalh xalakPuebla nakawaniy xtaamaapakgsinakan 

nikula natalakaskin tumin tuku 

naliimaakgalhtawakganankan xliilakgatum 

kinpuulatamatankan, nikilatna kalakgchan kilhmaktlhuwa 

wilakgolh puukgalhtawakganin xpalakata 

nakaaliixokgonikan makgskujnin tlan nawan nchu tuku 

liiskujmakgolh. 

 

AKGKAW TAPAKUWIN 

AKXTUM TALAKGACHIXKUWITAT KGALHIKGOY LATAMANIN WA XLAKATA 

TAMAAKGALHTAWAKGAN 

KILHMAKTUM 

TUKULA 

NAMAKGTLAWAKGOY 

NATLATNI CHU 

NATSITNI, CHU 

MAKGTAKGALHNANIN 

Wa xliitaykan tiku kgalhikgoy lakgskgataan. 

1) Tlan nalhkanukgoy kpuukgalhtawakga 

laktsuxkamankan chu wantiku ninakgalhikgoy 

xkatakan. 

2) Akxtum nataaskujkgoy tiku maapakgsinankgoy 

kpuukgalhtawakga. 

3) Natalaamaakgtayakgoy tiku maapakgsinankgoy 

kpuukgalhtawakga. 

4) Naa nakgalhtinankgoy xtalkgachixkuwitatkan 

kpuukgalhtawakga. 

5) Xlikatsikatkan tukula kgalhtawakgamakgolh 

xlaktsumaankan chu xlakgkgawasankan. 

 

KILHMAKTIY 

WA 

XTAMAKXTUMITKAT 

NATLATNI TLAN NALAY 

TASKUJUT CHU 

NIINA’ANAN 

TAKGALHAN 

Wa xmapaakgsinanin akgatunu kpuukgalhtawakga 

natakaamaakgtayay tlan nchu namaakgtayanankgoy paks tlan 

na’ankgokan kpukgalhtawakga. 

 

KILHMAKTUTU 

NAMASKIWINANKGOY 

XTASKUJUTKAN 

Wa namaaskiwinankgoy xtaskujutkat anta niku nakaawanikan 

na’ankgoy wa tiku lakkamanan chu laktsumaan tiku matlanimakgolh 

xtakgalhtawakgakan xa’awatita xapalakata tlan namakglhtinankgoy 

xtitulokan wa tuku liikgalhtawakgamakgolh 

 

KILHMAKTAATI 

TUKULA 

NAMAKGTLAWAKGOY 

Wa takamalh xalakPuebla nakaaliitaskuja wa tiku liiskujkgoy 

liilakgastan chu puu’akgastan xpalakata nakaamaasiyakgoy chu 

WANTIKU LISKUJKGOY 

LILAKGASTAN CHU 

PUU’AKGASTAN 

nalii’akgchiwinankgoy tuku xliwanka xlakaskinka 

nakgalhtawakgakgokgan chu tuku xliwanka xlakaskinka tlakg 

nakaamaakgtayikan tiku lakgamakgatna wilakgolh chu lakaskinkgoy 

nakaamaakgtayikan wa tiku naa tipalhiwa tachiwin katsikgoy chu 

tipalhuwa xtawilatkan. 

 

AKGKGAWITU TAPAKWIT 

KXTAPALH KAPSNAT TUKU NAMAASTAKAN KPUUKGALHTAWAKGA 

KAKILHMAKTUM 

XTALIIMAPAKGSIN 

LANTLA NAMAAXKIKAN 

KXTAPALH KAPSNAT 

TUKU NAMAASTAKAN 

KPUUKGALHTAWAKGA 

Wantuku liikgalhtawakgamakgoka  kgalhiy kxtapalh xliilakgatum 

Kpuebla chu kMexico. 

• Wa puukgalhtawakga xalakPuebla, tlan natlawakgoy kapsnat 

anta niku wan pi anta kgalhtawakgamakgoka, chu 

nakaamaaxkikan xkapsnatkan akxni nalakgtaxtukgoy chu 

makgatsikgoy xtakgalhtawakgakan chuntiya la wan 

kxaliimaapakgsin liikgalhtawakga talhkawilinit 

 

AKGKUTUY TAPAKWIT 

TUKULA XATAXOKGO TAMAAKGALHTAWAKGAN 

KILHMAKTUM 

TUKULA WILACHA Tlan namaastakan xataxokgo tamaakgalhtawakgen lantla wii 

xliitipalhuwa takgalhtawakga, kawa xlakaskinka pulana wa 

xmaapakgsina xalakPuebla naakaamaxkiy talakaskin. 

 

KILHMAKTIY 

TUKULAXA 

NAMAATLANIKGOY 

TUKU LAKASKIN 

MAAPAKGSINA 

NAMAAKGALHTAWAK

GANANKGOY 

XATAXOKGO 

Akgatunu kata na’ankan ka’ukxilhkan pichunata tlawamakgolh 

xtaskujutkan tuku lakaskin xalakapuxku maapakgsina, chu nachuna 

tlan nakaputsananikan pichuntiya wi xkapsnatkan xpalakata tlan 

natlawakgoy xtaskujutkan. 

KILHMAKTUTU 

WA TIKU 

NAMAKASKUJKGOY 

Akgkukitsis kilhtamaku kgalhikoy nawankgoy pi nilakgatikgoy tuku 

patimakgolh anta niku wilakgolh xalakapuxkunin, paks tuku nitlan 

taxtumacha xkapsnatkan tiku kgalhtawakgamakgolh 

xpuukgalhtawakgakan akxni maaspututilhakgoy xtakgalhtawakgakan. 

 


